
				এই পাতাটির মুদ্রণ সংশোধন করা প্রয়োজন। 
8Ե-Ե- মোহন অমনিবাস
আসামী নিজেই যখন রায়সাহেবের বাড়ীতে রাত্রিতে যাবার সত্য কৈফিয়ত দিতে স্বীকৃত হচ্ছে না, তখন আমরা কি করতে পারি, আর বিচারকরা বা কি করতে পারেন, বলতে পারেন ?”
মিঃ স্যানিয়েল চিন্তিত স্বরে কহিলেন, “সত্য কথা সরোজ কেন যে বলতে পারে না, বললে তা’র বাবা যে জড়িয়ে পড়বেন তা আমরা অনুমান করতে পারি, আর সেই জন্যই আমার দুঃখ হচ্ছে, একটা তরুণ-প্রাণ বিনা অপরাধে নষ্ট হতে চলেছে।”
মিঃ বেকার স্নান স্বরে কহিলেন, “কিন্তু যে দলিলের ওপর নির্ভর করে রায়সাহেব ঘুটি চেলে চলেছেন, আমাদের প্রাণাস্ত প্রচেষ্টাতেও তা উদ্ধার হ’ল না, এর অপেক্ষা লজ্জাকর বিষয়ও আমাদের কর্মজীবনে দ্বিতীয় নেই, মিঃ স্যানিয়েল।”
মিঃ স্যানিয়েল কহিলেন, “কিন্তু চেষ্টার তো কোন ক্রটিই আমরা রাখি নি। রায়সাহেবের বাড়ীর প্রত্যেকটি জিনিষ আমরা বার বার পরীক্ষা করেছি। তাকে পথে আমাদের লোকেরা আবদ্ধ করে সার্চ করেছে। তিনি যেখানে যান, তার যে সব বন্ধু বান্ধব, আত্মীয়, কুটুম্ব আছেন, সকলের বাড়ীও সার্চ করা হয়েছে, তবুও আমরা দলিলটি আবিষ্কার করতে সক্ষম হইনি। মানুষের কল্পনায় যত কিছু উদ্ভটতম উপায় উদ্ভাবন হতে পারে, আমরা প্রত্যেকটি বিষয় পরীক্ষা করেছি, কিন্তু আমরা প্রথম দিনে যেখানে ছিলাম, আজও ঠিক সেখানেই আছি।”
মিঃ বেকার গম্ভীর স্বরে কহিলেন, “আমাদের মিনিষ্টারের এই দলিল সম্বন্ধে যে-আগ্রহ দেখি, রায়সাহেবকে তাঁর উপর যে প্রভুত্ব খাটাতে লক্ষ্য করি, তাতে আমরা সব জেনে, সব বুঝেও বোকা হয়ে আছি। না পারছি এই রায়সাহেব স্কাউনভুেলটাকে শায়েস্তা করতে
মিঃ স্যানিয়েল কহিলেন, “না পারছি মিনিষ্টারকে বিপদ-মুক্ত করতে। কিন্তু কথা হচ্ছে —এমন অসহনীয় অবস্থা আর কতদিন চলতে দেওয়া যেতে পারে?”
মিঃ বেকার চেয়ার ছাড়িয়া উঠিয়া দাঁড়াইলেন ; কহিলেন, “যতদিন না রায়সাহেবের
গ্রেপ্তার করতে সক্ষম হচ্ছি, মিঃ স্যানিয়েল। কিন্তু এখন অনুশোচনা থাক। এর পরে অনেক সময় পাওয়া যাবে। এখন চলুন, দেখি আমাদের রায়সাহেবের জীবন বিপন্ন হতে কেন চলেছে।” (్బలి -
মিঃ স্যানিয়েল কহিলেন, “আমার সন্দেহ হয়, রায়সাহেব এমন কিছু কাজ করেছেন, যা’র জন্য তিনি মোহনের ভয়ে এতটা ভীত হয়ে পড়েছেন?”
“সোজা কথা। কিন্তু সেই আসল বস্তুটা কি, মিঃ স্যানিয়েলঃ মিঃ বেকার টুপি ও ছড়ি হাতে লইয়া হাস্য মুখে প্রশ্ন করিলেন।
মিঃ স্যানিয়েল চিন্তিত মুখে কহিলেন, “রমা দেবী এর মধ্যে নেই তো ?” “্যাপিটাল” বলিয়া মিঃ বেকার মিঃ স্যানিয়েলের করমর্দন করিলেন। কহিলেন, “উত্তম! এই দিক দিয়েই আসুন, রায়সাহেবেকে আক্রমণ করি।”
উভয়ে বাহির হইয়া গেলেন।

